
1 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/4 (3) – 2023 

2 

SCIENCEPROBLEMS.UZ 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
Махсус сон

№ S/4 (3) – 2023 

АКТУАЛЬНЫЕ ПРОБЛЕМЫ СОЦИАЛЬНО-
ГУМАНИТАРНЫХ НАУК 

ACTUAL PROBLEMS OF HUMANITIES AND SOCIAL SCIENCES 

ТОШКЕНТ-2023

 ISSN: 2181-1342 (Online) 

  Сайт: https://scienceproblems.uz 

 DOI:  10.47390/SP1342V3SI4Y2023 

https://scienceproblems.uz/


3 

БОШ МУҲАРРИР: 

Исанова Феруза Тулқиновна 

ТАҲРИР ҲАЙЪАТИ: 

07.00.00-ТАРИХ ФАНЛАРИ: 

Юлдашев Анвар Эргашевич – тарих фанлари 
доктори, сиёсий фанлар номзоди, профессор, 
Ўзбекистон Республикаси Президенти 
ҳузуридаги Давлат бошқаруви академияси;  

Мавланов Уктам Махмасабирович – тарих 
фанлари доктори, профессор, Ўзбекистон 
Республикаси Президенти ҳузуридаги Давлат 
бошқаруви академияси; 

Хазраткулов Аброр – тарих фанлари доктори, 
доцент, Ўзбекистон давлат жаҳон тиллари 
университети. 

08.00.00-ИҚТИСОДИЁТ ФАНЛАРИ: 

Карлибаева Рая Хожабаевна – иқтисодиёт 
фанлари доктори, профессор, Тошкент давлат 
иқтисодиёт университети; 

Худойқулов Садирдин Каримович – иқтисодиёт 
фанлари доктори, доцент, Тошкент давлат 
иқтисодиёт университети; 

Азизов Шерзод Ўктамович – иқтисодиёт фанлари 
доктори, доцент, Ўзбекистон Республикаси 
Божхона институти; 

Арабов Нурали Уралович – иқтисодиёт фанлари 
доктори, профессор, Самарқанд давлат 
университети; 

Холов Актам Хатамович – иқтисодиёт фанлари 
бўйича фалсафа доктори (PhD), доцент, 
Ўзбекистон Республикаси Президенти 
ҳузуридаги Давлат бошқаруви академияси; 

Шадиева Дилдора Хамидовна – иқтисодиёт 
фанлари бўйича фалсафа доктори (PhD), доцент 
в.б, Тошкент молия институти; 

Шакаров Қулмат Аширович – иқтисодиёт 
фанлари номзоди, доцент, Тошкент ахборот 
технологиялари университети 

09.00.00-ФАЛСАФА ФАНЛАРИ: 

Ҳакимов Назар Ҳакимович – фалсафа фанлари 
доктори, профессор, Тошкент давлат иқтисодиёт 
университети; 

Яхшиликов Жўрабой – фалсафа фанлари 
доктори, профессор, Самарқанд давлат 
университети; 

Ғайбуллаев Отабек Мухаммадиевич – фалсафа 
фанлари доктори, профессор, Самарқанд давлат 
чет тиллар институти; 

Ҳошимхонов Мўмин – фалсафа фанлари доктори, 
доцент, Жиззах педагогика институти; 

Носирходжаева Гулнора Абдукаххаровна – 
фалсафа фанлари номзоди, доцент, Тошкент 
давлат юридик университети. 

10.00.00-ФИЛОЛОГИЯ ФАНЛАРИ: 

Ахмедов Ойбек Сапорбаевич – филология 
фанлари доктори, профессор, Ўзбекистон давлат 
жаҳон тиллари университети; 

Кўчимов Шухрат Норқизилович – филология 
фанлари доктори, доцент, Тошкент давлат 
юридик университети; 

Салахутдинова Мушарраф Исамутдиновна – 
филология фанлари номзоди, доцент, Самарқанд 
давлат университети; 

Кучкаров Рахман Урманович – филология 
фанлари номзоди, доцент в/б, Тошкент давлат 
юридик университети; 

Юнусов Мансур Абдуллаевич –филология 
фанлари номзоди, Ўзбекистон Республикаси 
Президенти ҳузуридаги Давлат бошқаруви 
академияси; 

Саидов Улугбек Арипович – филология фанлари 
номзоди, доцент, Ўзбекистон Республикаси 
Президенти ҳузуридаги Давлат бошқаруви 
академияси. 

12.00.00-ЮРИДИК ФАНЛАР: 

Ахмедшаева Мавлюда Ахатовна – юридик 
фанлар доктори, профессор, Тошкент давлат 
юридик университети; 

Мухитдинова Фирюза Абдурашидовна – юридик 
фанлар доктори, профессор, Тошкент давлат 
юридик университети; 

Эсанова Замира Нормуротовна – юридик фанлар 
доктори, профессор, Ўзбекистон Республикасида 
хизмат кўрсатган юрист, Тошкент давлат 
юридик университети; 

Ҳамроқулов Баҳодир Мамашарифович – юридик 
фанлар доктори, профессор в.б., Жаҳон 
иқтисодиёти ва дипломатия университети; 

Зулфиқоров Шерзод Хуррамович – юридик 
фанлар доктори, профессор, Ўзбекистон 
Республикаси Жамоат хавфсизлиги 
университети; 

Хайитов Хушвақт Сапарбаевич – юридик фанлар 
доктори, профессор, Ўзбекистон Республикаси 
Президенти ҳузуридаги Давлат бошқаруви 
академияси; 

Асадов Шавкат Ғайбуллаевич – юридик фанлар 
доктори, доцент, Ўзбекистон Республикаси 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/4 (3) – 2023 

4 

Президенти ҳузуридаги Давлат бошқаруви 
академияси; 

Сайдуллаев Шахзод Алиханович – юридик 
фанлар номзоди, профессор, Тошкент давлат 
юридик университети; 

Амиров Зафар Актамович – юридик фанлар 
бўйича фалсафа октори (PhD), Ўзбекистон 
Республикаси Судьялар олий кенгаши 
ҳузуридаги Судьялар олий мактаби 

13.00.00-ПЕДАГОГИКА ФАНЛАРИ: 

Хашимова Дильдархон Уринбоевна – педагогика 
фанлари доктори, профессор, Тошкент давлат 
юридик университети; 

Ибрагимова Гулнора Хавазматовна – педагогика 
фанлари доктори, профессор, Тошкент давлат 
иқтисодиёт университети; 

Закирова Феруза Махмудовна – педагогика 
фанлари доктори, Тошкент ахборот 
технологиялари университети ҳузуридаги 
педагогик кадрларни қайта тайёрлаш ва 
уларнинг малакасини ошириш тармоқ маркази; 

Тайланова Шохида Зайниевна – педагогика 
фанлари доктори, доцент. 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 

ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI: 

масъулияти чекланган жамият. 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 
Телеграм канал: 

https://t.me/scienceproblems_uz  

mailto:scienceproblems.uz@gmail.com
https://t.me/scienceproblems_uz

Кириш. Суғурта соҳаси мамлакат молия тизимининг энг муҳим унсурларидан 

бири ҳисобланади. Аммо, замонавий дунёда анъанавий суғурта турлари ҳар доим ҳам 

шариат қоидаларига амал қиладиган аҳолининг эътиқоти ва қарашларига мос 

келавермайди. Жумладан, ҳозирги кунда кўплаб мамлакатлар қатори юртимизда ҳам 

амалда қўлланилаётган анъанавий суғурта тизими ўзида рибо (фоиз), ғарар 

(ноаниқлик) ва майсир (қимор) элементларининг мавжудлиги билан мусулмон 

аҳолининг диний ақидаларига тўғри келмайди. Ана шундай шароитда, исломий суғурта 

(такафул) турлари ўзининг иштирокчилари ўртасида ўзаро муносабатлар 

механизмининг очиқ ойдин белгиланганлиги билан ўзига хослигини кўрсатади. Шу 

жиҳатдан, мусулмон бўлмаган давлатларда ҳам исломий суғурта (такафул) бозорига 

халқаро даражада қизиқишлар ортиб бормоқда.  

Шариат қонунларида белгиланган чекловларга қарамай, кўпчилик мусулмонлар 

заруратдан келиб чиқиб, анъанавий суғурта хизматларидан фойдаланганлар. Чунки, 

шариат талабларига жавоб берадиган суғурта турлари пайдо бўлгунга қадар 

мусулмонлар анъанавий суғурта хизматларидан фойдаланишга мажбур бўлган. Бироқ, 

мусулмон давлатларида исломий суғурта (такафул)нинг жорий этилиши анъанавий 

суғуртадан фойдаланишни тўхтатиб, фақат исломий суғурта (такафул)дан фойдаланиш 

мажбуриятини белгилаб қўйди.  

Такафул исломий суғурта тури бўлса-да, у нафақат мусулмон мамлакатларида, 

балки бошқа (АҚШ, Буюк Британия, Люксембург ва Япония) мамлакатларда ҳам кенг 

қўлланилмоқда. Чунки, исломий суғурта (такафул) номусулмон суғурта қилдирувчилар 

учун ҳам жозибадор ҳисобланади, қолаверса, анъанавий суғуртага нисбатан ҳам 

фойдалироқ ва ҳам ахлоқийроқдир. 

Исломий суғурта (такафул) бутун дунёда тез суръатлар билан машҳур бўлиб 

бораётган ёш суғурта институти ҳисобланади. Жаҳон суғурта бозоридаги йиллик 

суғурта мукофотларининг салкам 0,1%и такафул ҳиссасига тўғри келади. Исломий 

мамлакатларда такафулни ташкил этилиши билан боғлиқ тажрибаларни ўрганиш 

натижалари суғурта бозорининг ушбу сектори жадал ривожланаётганлигидан далолат 

беради. Замонавий дунёда деярли ҳар бешинчи кишининг ислом динига эътиқод 

қилишини, охирги 50 йил ичида ер юзидаги мусулмонлар сони 235 фоизга ошганлигини 

ва ҳозирда 1,6 миллиард кишини ташкил этишини ҳисобга олсак, исломий суғурта 

(такафул)нинг ривожланиши янада долзарб бўлиб бормоқда [1].   

Аммо, шуни ҳам эътиборга олиш керакки, ҳамма мамлакатларда ҳам исломий 

суғуртани жорий этишнинг институционал, қонунчилик ва ташкилий механизмлари 

шаклланмаган, шу сабабли миллий суғурта тизимига уни жорий қилишда турли 

қийинчиликлар юзага келиши мумкин. 

Адабиётлар шарҳи. Исломий суғурта хизматлари ва уларни ривожлантириш 

масалалари халқаро суғурта амалиётида кўп йиллар давомида ўрганилаётган тадқиқот 

мавзусидир. Шу сабабдан, исломий суғуртанинг назарий жиҳатлари адабиётларда кенг 

муҳокама қилинган. Жумладан, А.Андаронова такафул тушунчаси ва унинг моҳиятини, 

шу билан бирга, исломий суғурта (такафул)га бағишланган муаммоларни чуқур 

ўрганган. Мусурмон давлатлар иқтисодиётида исломий қайта суғурталаш 

масалаларини ҳам алоҳида таҳлил ва тадқиқ қилган [2].  

Магомадова М.М. минтақавий иқтисодиётда исломий суғуртани ривожлантириш 
имкониятларини ҳар томонлама асосланган ҳолда ўрганган. Минтақадаги суғурта 
хизматлари бозорининг ҳолати ва ривожланиш тенденцияларини таҳлил этган ҳолда 
мамлакат иқтисодиётида исломий суғуртани ривожлантириш имкониятларини 
кўрсатиб берган [3].  

Беккин Р.И. ҳозирги вақтда такафул компаниялари акциядорлик жамияти 

шаклида ташкил этилиши афзалроқ деган хулосага келган. Чунки, исломий жиҳатдан 

манфаатдор бўлган бир қанча мижозларнинг эҳтиёжларини бир вақтда қондира 

олмаган компаниялар суғурта  хизматлари хусусиятларидан келиб чиққан ҳолда, 

суғурта қилдирувчи мижозларга такафул хизматларини таклиф қила олмайдилар [4]. 
Логвинова И.Л. ўзаро суғуртада бўлгани каби, суғурта ҳодисаси натижасида 

такафул фонди аъзоларига етказилиши мумкин бўлган зарарни қоплаш учун суғурта 
фондини тузиш зарурлигини эътироф этган [5].  

Ракаан Каялининг фикрича, суғурта қилдирувчилар (такафул 
иштирокчилари)дан олинадиган суғурта мукофотларининг таркиби ва такафул 
фондининг молиявий схемаси тижорат суғуртаси ва анъанавий ўзаро суғурталашдаги 
суғурта мукофотининг таркибига қараганда анча мураккаб, чунки, такафул фонди 
маблағлари икки қисмга бўлинади: ҳимоя қилиш учун мўлжалланган табарру фонди ва 
инвестиция учун мўлжалланган мудораба фондига [6]. 

Гезиханов Р.А. ўзининг ёндашувларида ҳар бир суғурта қилдирувчи (такафул 
фонди иштирокчиси)нинг ўзаро ёрдам руҳидаги ҳиссаси “ҳадя (табарру) ёки ўз улушини 
ихтиёрий равишда хайрия қилиш” ҳамда ёрдамга муҳтож бўлган суғурта 
қилдирувчиларга ёрдам кўрсатиш исломий суғуртага хос жиҳатлар эканлигини 
таъкидлаган [7]. 

Таҳлил ва натижалар. Маълумки, суғурта муносабатлари тарихи бир неча минг 

йилликларни ўз ичига олади. Суғурта муносабатларининг асосини биринчи навбатда, 

ўзаро ёрдам ва зарарни қайта тақсимлаш имконияти ташкил қилади. Ана шундай 

хусусиятларни ўзида жамлаган исломий суғурта ҳозирги вақтда кўплаб 

мамлакатларнинг суғурта бозорларида кенг тарқалган, қолаверса, жаҳон суғурта 

бозорида ҳам муваффақиятли ривожланиб, мусулмон аҳоли орасида машҳур бўлиб 

бормоқда.  

Такафул арабчадан таржима қилинганда ўзаро кафолат бериш деган маънони 
англатиб, шариат қонунларига асосланган такафул оператори ва такафул фонди 
иштирокчилари ўртасида фойда ва зарарларни тақсимлаш механизмига асосланган 
исломий суғурта тизими ҳисобланади. Исломий суғурта хизматларининг асосий 
мақсади такафул фонди иштирокчиларини жабрланувчиларнинг зарарларида 
биргаликда иштирок этиши орқали уларнинг манфаатларини ҳимоя қилишдир.  

Бир вақтнинг ўзида, анъанавий (тижорат) суғурта шариатнинг бир қатор 
қоидаларига мос келмаслиги, чунончи, исломий ҳуқуқшунослар унда мусулмон 
эътиқоди нуқтаи-назаридан таъқиқланган учта элемент мавжудлигини эътироф 
этишади: ғарар (ноаниқлик), майсир (қимор) ва рибо (судхўрлик). 

Ғарар (ноаниқлик)ни енгиш учун такафул шартномаси аниқ, тўлиқ ошкор ва 
шаффоф бўлиши лозим. Агар, камида битта номаълум хавф мавжуд бўлса, такафул 
шартномаси тузилмайди. 

Такафул шартномасида майсир (қимор)ни бартараф этиш учун рискларни 
тақсимлашда спекулятив элемент бўлмаслиги лозим, бунда, суғурта муносабатлар ўзаро 
ҳимоя (таавун) асосида қурилади. 

Рибо (судхўрлик)ни истисно қилиш учун иштирокчиларнинг такафул фондидаги 
ҳиссасига анъанавий суғуртадаги каби суғурта мукофот сифатида эмас, балки эҳсон, 
ҳадя (табарру) сифатида қаралади. 

Шундай қилиб, суғурта қилдирувчи (иштирокчи)ларнинг ихтиёрий бадаллари 

(табарру) ҳисобидан кутилмаган нохуш ҳодисалар юз берганда ўзаро молиявий ҳимоя 

(таавун)ни таъминлаш учун фойдаланиладиган махсус суғурта (такафул) фондини 

ташкил этиш билан боғлиқ муносабатлар тизимига такафул дейилади.  

Такафул иштирокчилари ва субъектлари ўртасидаги ўзаро таъсир механизми 

қуйидагилардан иборат: такафул иштирокчилари бир-бирига молиявий ёрдам 

кўрсатиш тўғрисида шартнома имзолайдилар; такафул шартномасида кўрсатилган 

воқеа содир бўлган тақдирда, шу иштирокчига жамғарма (табарру) маблағлари 

ҳисобидан суғурта товони тўлаб берилади; такафул иштирокчилари барча хавф ва 

йўқотишларни ўзаро тақсимлайдилар; суғурта (такафул) фондида маблағ етишмаган 

тақдирда, иштирокчилар ўз маблағлари ҳисобидан компенсация тўлаш учун 

биргаликда жавобгар бўладилар.  

Ўз навбатида, такафул оператори иштирокчиларнинг рискларини ўз зиммасига 

олишда иштирок этмайди, фақат такафул фондини шакллантиради ва бошқаради. 

Шунингдек, такафул фондининг маълум бир қисми оператор томонидан инвестиция 

фондларига йўналтирилади, унинг ҳисобидан иштирокчилар инвестицион даромадлар 

олиш имкониятига эга бўлади.  

Инвестиция фондига ўтказиладиган бадаллар улушининг миқдори шартномада 

олдиндан келишиб олинади, қоида тариқасида, у 50-60% ни ташкил қилиши мумкин [3]. 

Аммо, такафул инвестиция фаолиятига маълум бир чекловлар ҳам мавжуд. Такафул 

фондининг маблағлари оператор томонидан фақат шариат қоидаларида тақиқланмаган 

фаолият турларига инвестиция қилиниши мумкин. Масалан, қурол-яроғ ишлаб 

чиқариш, қимор ўйинлари, ресторан ва меҳмонхона бизнеси, шунингдек, спиртли 

ичимликлар ишлаб чиқариш билан шуғулланувчи компанияларнинг акцияларидан 

даромад олиш тақиқланади [3]. Исломий суғурта қоидаларига кўра, такафул 

операторлари Dow Jones исломий молия бозорлари индексига киритилган акцияларга 

сармоя киритадилар. Юқоридаги фикр мулоҳазаларга таянган ҳолда айтиш мумкинки, 

исломий суғурта (такафул) қуйидаги ўзига хос хусусиятларга эга: ғарар элементини 

енгиб ўтишга иштирокчиларнинг бадаллари хайрия сифатида қаралиши туфайли 

эришилади; такафул фонди ихтиёрий хайрия ва ҳадялар ҳисобидан шакллантирилади; 

такафул иштирокчиларининг муносабатлари ўзаро ёрдамга асосланади; такафул 

иштирокчиларининг бадаллари икки фондга бўлинади: табарру ва инвестиция фонди; 

такафул фондида тўпланган маблағлар ҳар доим иштирокчига қайтарилади; 

иштирокчилар барқарор инвестиция даромадларини оладилар; такафул маҳсулоти 

турларига чекловлар мавжуд (шариат нормаларига мувофиқлиги); такафул фонди 

маблағларини инвестиция қилиш фақатгина шариат томонидан ман этилмаган 

молиявий операцияларга амалга оширилиши мумкин; шариат нормаларига мувофиқ 

мерос шартлари сақланиб қолади; такафул оператори фақат такафул фондини 

бошқаради; шариат кузатув кенгаши исломий суғурта ташкилотининг барча 

фаолиятини ислом ҳуқуқи нормаларига мувофиқлигини баҳолайди; такафул 

айирбошлаш шартномаси ҳисобланмайди; такафул иштирокчилари юзага келиши 

мумкин бўлган суғурта ҳодисалари бўйича жавобгарликни юклаш ўрнига сотиб олиш 

ўрнига, ўзаро ёрдам тизимида иштирок этиш ниятида табарру (эҳсон) тушунчаси 

асосида умумий суғурта пулига ҳисса қўшадилар. 

Умуман олганда, исломий суғурта (такафул)нинг ишлаш моделини қуйидаги расм 

маълумотлари орқали ифодалаш мумкин. 

 

 
1-расм. Исломий суғуртанинг ишлаш модели1  

 

Айрим ўринларда, исломий суғурта борасида нотўғри тушунчаларнинг 

мавжудлиги унинг ривожланишига ўзининг салбий таъсирини кўрсатиши мумкин. Шу 

ўринда, исломий суғуртага оид нотўғри ва тўғри тушунчаларни қуйидаги жадвал 

орқали ифодалаш мумкин.      

1-жадвал 

Исломий суғурта бўйича шаклланган тушунчаларнинг фарқланиши2 

Нотўғри тушунча Тўғри тушунча 

Исломий суғурта маҳсулотлари фақат 

мусулмонлар учун мўлжалланган 

Мусулмон ва мусулмон бўлмаган барча 

иштирокчилар учун мўлжалланган 

 
1  Muallif ishlanmasi. 
2  Muallif ishlanmasi. 

Рисклардан суғурталаниш Аллоҳга 

таваккал қилишга қарши 

Аввал сабаблари кетказилиб сўнг 

Аллоҳга таваккал қилишга тарғиб 

қилинган 

Такафул шартномаси ноодатий 

тушунчаларни ўз ичига олади 

Исломий суғуртада ноодатий 

тушунчалар мавжуд эмас 

Исломий суғуртанинг мақсади 

анъанавий суғуртадан фарқ қилади 

Мақсади ва амалга оширилишидаги 

ягона фарқи барча жараёнларнинг 

шариатга мувофиқлигидир 

Хулоса. Исломий суғурта ёки такафул ривожланган айрим давлатларнинг 

тажрибаларидан кўриш мумкинки, миллий суғурта бозорларининг тижорат суғуртаси 

билан қамраб олинмаган соҳаларини айнан такафул суғуртаси орқали қамраб олиш ва 

кенгайтириш имкониятлари мавжуд. Бир вақтнинг ўзида, жаҳон суғурта бозорида 

такафул ҳизматларига бўлган талабнинг тобора ортиб бораётганлигини ҳисобга олсак, 

исломий суғуртани жорий этиш ва ривожлантириш долзарб бўлиб қолмоқдаки, бунинг 

учун аввало, унинг ташкилий, ҳуқуқий ва институционал масалаларини ҳал этиш лозим. 

Исломий суғурта хизматлари турли молиявий инқирозлар даврида ҳам ўзининг 

молиявий барқарорлигини ва барқарор ривожланиш суръатларини намоён этганлиги 

билан иштирокчиларининг ишончини сақлаб қолган. Шу жиҳатдан, миллий суғурта 

бозорида исломий суғурта хизматларини кенг жорий этиш ва ривожлантириш 

масаласига устувор вазифа сифатида қаралиб, уларни ҳал этиш қуйидаги чора-

тадбирларнинг амалга оширилишини талаб этади: 

- Шариат қонунлари, қоидалари ва принциплари асосида миллий суғурта 

тизимида исломий суғурта хизматлари бозорини ташкил этиш ва ривожлантириш 

бўйича Концепция ишлаб чиқиш; 

- такафул операторлари фаолиятини тартибга солиш ҳамда такафул инвестиция 

фаолиятини назорат қилиш бўйича миллий қонунчилик ҳужжатларини яратиш; 

- исломий суғурта (такафул) хизматларини кўрсатишнинг ҳалол (шариат 

қонунларига мос) суғурта стандартларини ишлаб чиқиш; 

- халқаро суғурта амалиётида самарали ишлаб келаётган такафул суғурта 

компанияларининг тажрибаларини ва уларнинг фаолиятини тартибга солиш бўйича 

суғурта назорати органлари фаолиятини ўрганиш; 

- миллий суғурта бозорида такафул компанияларини ташкил этиш, исломий 

суғурта хизматларини жорий этиш ва ривожлантиришнинг иқтисодий, ташкилий, 

ҳуқуқий ва институционал механизмларини ишлаб чиқиш;  

- аҳолининг исломий суғурта бўйича саводхонлиги ва маданиятини ошириш 

мақсадида такафул маҳсулотларининг хусусиятларини очиб бериш, таништирув ва 

амалий семинарлар ташкил этиш, ижтимоий реклама тадбирларини амалга ошириш. 

